
Kuerzbeschreiwung vun der Aktivitéit:

Aktivitéit fir de Cycle 4 

D‘SchülerInne kënne mat dësem Fichier selwer e Modell vun der Aler Schmelz zesummebaste-
len. D‘Schmelz ass gewise wéi se em d‘Joer 1915 zu Stengefort tatsächlech stoung a funktinéi-
ert huet. De Modell ass am Moossstaf vun ongeféier 1:20. 
Et ass recommandéiert am Virfeld den Animatiounsfilm „Al Schmelz“ ze kucken.

Fichieren zu dëser Aktivitéit:

1 - Informatioun fir d‘Léierpersoun
2 - Modell Al Schmelz (Fichier fir auszedrécken op DIN A3 op 120g/m2 Pabeier)

Dauer vun der Aktivitéit:

Jee no Verwennung vun den Inhalter 

Ziler:

D‘Zil vun der Aktivitéit ass et datt d‘SchülerInne selbststänneg e Modell vun der Stengeforter 
Schmelz am Joer 1915 kënne nobauen. Dëst bitt d‘Méiglechkeet sech mam Thema Industriali-
séierung auserneen ze setzen.

Methoden:

Eng Klassenaktivitéit bei där d‘SchülerInnen duerch eegestänneg, kreativ Aarbecht sech mam 
Thema vun der Industrialiséierung zu Lëtzebuerg allgemeng a besonneg mam ehemolege Site 
vun der Aler Schmelz zu Stengefort auserneesetzen. Si léieren déi eenzel Gebaier op spilleresch 
Manéier kennen, léieren d‘Ofleef tëschent den eenzelne Gebaier kennen a verstinn d‘Funktioun 
vum ganze Site.

D‘Aktivitéit fuerdert eegestännegt Erschaffe vun Inhalter an d‘Kreativitéit. Dat Ganzt ronderëm 
en historescht Thema, dat d‘Liewen an der Gemeng Stengefort bis haut gepräägt huet. De Mo-
dell ka fir verschiddene weider Aktivitéite benotzt ginn.

Verankerung am Léierplang a Kompetenzen:

- Sciences humaines et naturelles: C4 - Le temps
- L‘éveil à l‘esthétique, à la création et à la culture: C4 - Arts plastiques


